
​​​«Որպես նվիրատվություն անշարժ գույք ընդունելու և ամրացնելու մասին»  Կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ
	1. Ֆինանսների նախարարություն


	09.06.2025թ

	
	N 01/34-1/12540-2025

	Նախագծով նախատեսվում է Հայաստանի Հանրապետությանը նվիրատվություն ընդունել ՀՀ Կոտայքի մարզի Նոր Հաճըն համայնքի ավագանու 2025 թվականի մարտի 28-ի N 39-Ա և 40-Ա որոշումներով Հայաստանի Հանրապետությանը նվիրված՝ համայնքային սեփականությունը հանդիսացող Կոտայքի մարզ, համայնք Նոր Հաճըն, գյուղ Նոր Արտամետ հասցեում գտնվող 40,725.0 (քառասուն հազար յոթ հարյուր քսանհինգ) ՀՀ դրամ  կադաստրային արժեքով 0,60349 հա մակերեսով հողամասը և Կոտայքի մարզ, համայնք Նոր Հաճըն, գյուղ Նոր Գեղի, Նոր Արտամետի խճուղի 2/1 հասցեում գտնվող 303,375.0 (երեք հարյուր երեք հազար երեք հարյուր յոթանասունհինգ) ՀՀ դրամ շուկայականին մոտարկված կադաստրային արժեքով 0,00683 հա մակերեսով հողամասը և ամրացնել ՀՀ  պաշտպանության նախարարությանը (այսուհետ՝ Նախարարություն):

Նախագծի վերաբերյալ բովանդակային առումով դիտողություններ չունենք: 

Միաժամանակ, առաջարկում ենք Նախագծին կից ներկայացված հիմնավորմամբ ամրագրել, որ ընթացիկ տարում վերը նշված գույքերի շահագործման ծախսերը կիրականացվեն Նախարարությանը 2025 թվականի պետական բյուջեով հատկացված ընդհանուր միջոցների հաշվին:

Նախագծի տեխնիկական մասով առաջարկում ենք Նախագծում գումարները ներկայացնել տասնորդականներով՝ «ստորակետ և կետ» ֆորմատով և կետից հետո նշել միայն մեկ թիվ:
	Ընդունվել է ի գիտություն
Ընդունվել է

Ընդունվել է



	2. Տարածքային կառավարման և ենթակառուցվածքների նախարարություն

	03.06.2025թ.

	
	N ԴԽ//18309-2025

	Տեղեկացնում ենք, որ «Որպես նվիրատվություն անշարժ գույք ընդունելու և ամրացնելու մասին» ՀՀ կառավարության որոշման նախագծի վերաբերյալ սկզբունքային առաջարկություններ և դիտողություններ չկան։

Միաժամանակ առաջարկում ենք նախագծի նախաբանում՝ «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ մասի փոխարեն վկայակոչել նույն օրենքի 9-րդ հոդվածի 5-րդ մասը։
	Ընդունվել է



	3. Վարչապետի աշխատակազմի տարածքային զարգացման և շրջակա միջավայրի հարցերի վարչություն

	20.06.2025թ.

	
	N 02/16.32/19960-2025

	«Որպես նվիրատվություն անշարժ գույք ընդունելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ դիտարկումները՝ 

1. Նախագծի 1-ին կետով նախատեսվում է որպես նվիրատվություն ընդունել համայնքային սեփականությունը հանդիսացող ՀՀ Կոտայքի մարզ, համայնք Նոր Հաճըն, գյուղ Նոր Արտամետ հասցեում գտնվող 40,725.0 ՀՀ դրամ  կադաստրային արժեքով 0,60349 հա մակերեսով հողամասը, որի վրա առկա է 10.47 քմ ինքնակամ կառուցված շինություն: Հաշվի առնելով, որ ՀՀ կառավարության 2006 թվականի մայիսի 18-ի «Ինքնակամ կառույցների օրինականացման և տնօրինման կարգը հաստատելու մասին» N 912-Ն որոշման տրամաբանությամբ՝ տնօրինման ենթակա է օրինականացված և պետական գրանցում ստացած ինքնակամ կառույցը՝ առաջարկում ենք Նախագիծը շրջանառության մեջ դնել ինքնակամ շինության իրավական կարգավիճակը հստակեցնելուց հետո:
	Ընդունվել է ի գիտություն
Կոտայքի մարզի Նոր  Հաճն համայնքի Նոր Գեղի գյուղի, Նոր Արտամետ խճուղի 2/1 հասցեում գտնվող 0.00683 հա մակերեսով համայնքային սեփականություն հանդիսացող հողամասում առկա 10,47 քմ ինքնակամ կառույցը հնարավոր չէ օրինականացնել, քանի որ օրենքով սահմանված ժամկետում այն չի հաշվառվել՝ հետագայում օրինականացնելու համար:

Նշված անշարժ գույքը ՀՀ պաշտպանության նախարարությանն ամրացնելու անհրաժեշտությունը պայմանավորված է նրանով, որ տվյալ տարածքը համապատասխան ստորաբաժանման համար ծառայելու է որպես պոմպակայան, իսկ գերատեսչությունը չունենալով նշված տարածքի նկատմամբ իրավունքի պետական գրանցման վկայական, չի կարողանում համապատասխան կազմակերպություններից ստանալ էլեկտրամատակարարման ու ջրամատակա​րարման տեխնիկական պայմաններ:

	2. Նախագծին կից ներկայացված հիմնավորման մեջ նշվում է, որ ՀՀ պաշտպանության նախարարությանն ամրացված՝ Կոտայքի մարզի Նոր Արտամետ գյուղի 5-րդ փողոցի N16 հասցեի 07-047-0203-0001 կադաստրային ծածկագրով 125,83581 հողամասում («Արզնի» օդանավակայանի տարածք) առկա է 07-047-0547-0001 կադաստրային ծածկագրով համայնքային սեփականության գյուղատնտեսական նշանակության 0,603482 հա մակերեսով ճանապարհ, որը համաձայն չափագրողի եզրակացության, իրականում գոյություն չունի: Հաշվի առնելով նշված ձևակերպումը՝ լրացուցիչ պարզաբանման կարիք ունի գոյությունը չունեցող ճանապարհը նվիրատվություն ընդունելու հանգամանքը:


	Ընդունվել է ի գիտություն

«Արզնի» օդանավակայանի տարածքում Նոր Հաճըն համայնքի Նոր Արտամետ գյուղի հասցեում գտնվող 07-047-0547-0001 կադաստրային ծածկագրով 0,60349 հա մակերեսով համայնքային սեփականություն հանդիսացող հողամասը որպես ճանապարհ արտացոլված է կադաստրային քարտեզում, սակայն իրականում այն չի հանդիսանում ճանապարհ և ամբողջությամբ ներառված է «Արզնի» օդանավակայանի Կոտայքի մարզի Նոր Արտամետ գյուղի 5-րդ փողոցի N16 հասցեի 07-047-0203-0001 կադաստրային ծածկագրով 125,83581 հա հողամասում՝ խաթարելով օդանա​վակայանի հողատարածքի ամբողջականությունը, որի պատճառով էլ համայնքը կայացրել է համապատասխան որոշում այն նվիրելու Հայաստանի Հանրապետությանը՝ ի դեմս ՀՀ պաշտպանության նախարարությանը:  

	3. Միաժամանակ, առաջարկում ենք Նախագիծը համաձայնեցնել Կադաստրի կոմիտեի հետ:
	Ընդունվել է

	4. Կադաստրի կոմիտե


	09.07.2025թ.

	
	N ՍԹ/13081-2025

	Ի պատասխան Ձեր 2025 թվականի հունիսի 30-ի N ՊՆ/510/7583-2025 գրության՝ հայտնում ենք, որ Որպես նվիրատվություն անշարժ գույք ընդունելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առաջարկություններ չունենք։
	Ընդունվել է ի գիտություն



	Նախագծի առնչությամբ ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչության կողմից ներկայացված
2-րդ դիտարկման կապակցությամբ հայտնում ենք, որ Նախագծի 
1-ին կետում նշված  ՀՀ, Կոտայքի մարզ, համայնք Նոր Հաճըն, գյուղ Նոր Արտամետ հասցեում գտնվող 07-047-0547-0001 կադաստրային ծածկագրով, գյուղատնտեսական նպատակային նշանակության, 0.60349 հա մակերեսով այլ հողատեսքերի հողամասի նկատմամբ գրանցված է ՀՀ Կոտայքի մարզի Նոր Հաճըն համայնքի սեփականության իրավունքը (անշարժ գույքի նկատմամբ իրավունքների պետական գրանցման N 21032025-07-0185 վկայական)։ Նշված հողամասը, ՀՀ կառավարության 2005 թվականի հոկտեմբերի 10-ի «Հայաստանի Հանրապետության Կոտայքի մարզի Նոր Արտամետի գյուղական համայնքի վարչական սահմանների նկարագիրը հաստատելու և Նոր Արտամետի գյուղական համայնքի վարչական սահմաններում գտնվող` պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» N 2014-Ն որոշմամբ հաստատված 
N 5 հավելվածի համաձայն, հանդիսանում է դաշտամիջյան ճանապարհ, որն էլ իր հերթին ենթակա չէ մասնավորեցման։
Միաժամանակ հայտնում ենք, որ սույն գրությանը զուգահեռ կտրամադրվի նաև լրացուցիչ տեղեկատվություն՝ սահմանված ընթացակարգով:
	Ընդունվել է ի գիտություն

